
Radna grupa za Univerzalni periodični pregled izvršiće pregled  stanja ljudskih prava u Bosni i Hercegovini
ŽENEVA (8.11.2019) – U srijedu, 13.11.2019 godine na sastanku koji će biti prenošen uživo preko webcasta, Radna grupa za Univerzalni periodični pregled (UPR) Vijeća za ljudska prava UN-a izvršiće po treći put pregled stanja ljudskih prava u Bosni i Hercegovini.   

Bosna i Hercegovina jedna je od 14 država koje će biti predmet pregleda Radne grupe UPR-a na njenoj predstojećoj sjednici koja se održava od 4. do 15. novembra. UPR je već dva puta izvršio pregled stanja u Bosni i Hercegovini  17.2.2010 i 5.11.2014 godine.
Polaznu osnovu za pregled predstavljaju sljedeći dokumenti: 1) izvještaj državnih struktura – podaci koje dostavlja država koja je predmet pregleda; 2) podaci sadržani u izvještajima nezavisnih stručnjaka i tijela koja se bave ljudskim pravima, a koji su poznati pod nazivom specijalne procedure i tijela za provedbu međunarodnih ugovora o ljudskim pravima, kao i u podacima prikupljenih od strane drugih UN agencija; 3) podaci koje dostavljaju ostali ključni akteri u procesu, uključujući nezavisne institucije za ljudska prava, regionalne organizacije i organizacije civilnog društva.
Problematika istaknuta u izvještaju državnih struktura i kroz pitanja koja su Bosni i Hercegovini uputile ostale države uključuje: mjere sprječavanja diskriminatornih i rasističkih postupaka, uključujući na etničkoj osnovi; mjere usmjerene na borbu protiv govora mržnje; borba protiv nasilja u porodici, seksualnog nasilja i zaštitu žrtava; poboljšanje statusa žrtava ratnih zločina, uključujući žrtve seksualnog nasilja; promovisanje jednakosti polova; zaštita prava na zdravstvenu zaštitu; promovisanje i zaštita prava djeteta; zaštita vjerskih sloboda; prava LGBTI populacije; osiguranje slobode govora, slobode medija i slobode udruživanja; kao i borba protiv korupcije.

Navedena tri izvještaja predstavljaju polaznu osnovu za pregled stanja ljudskih prava u Bosni i Hercegovini na sjednici koja će biti održana 13. novembra i mogu se naći na sljedećoj web stranici: https://www.ohchr.org/EN/HRBodies/UPR/Pages/BAIndex.aspx
Mjesto održavanja: Sala 20, Palača naroda, Ženeva 

Datum i vrijeme održavanja: Srijeda, 13. novembar od 14.30  do 18.00 časova
Univerzalni periodični pregled stanja (UPR) ljudskih prava predstavlja jedinstven proces u okviru koga se vrši periodični pregled stanja ljudskih prava u sve 193 države članice Ujedinjenih nacija.  U okviru prvoa dvaciklusa UPR-a koji je započeo u aprilu 2008. godine, izvršen je pregled stanja u sve 193 države članice Ujedinjenih nacija, dok je u okviru ovog ciklusa do sada izvršen pregled za 98 država.  Treći pregled stanja u državama ima za cilj da istakne napredak postignut nakon prva dva pregleda i da pruži priliku državama da navedu korake koje su preduzele u cilju realizacije preporuka dobijenih u okviru prethodna dva pregleda.  

Delegaciju Bosne i Hercegovine predvodiće Nj.E. g-dja Nermina Kapetanović, Ambasador Bosne i Hercegovine pri Ujedinjenim nacijama u Ženevi.
Ulogu izvjestilaca o stanju ljudskih prava u Bosni i Hercegovini imaće predstavnici tri države (takozvana “trojka”): Afganistan, Angola, i Mađarska.
Prenos sjednice može se pratiti preko webcasta na: http://webtv.un.org
Spisak govornika i sve raspoložive izjave koje će biti podnesene u sklopu pregleda stanja ljudskih prava u Bosni i Hercegovini biće objavljene na UPR extranetu na sljedećem linku:  https://extranet.ohchr.org/sites/upr/Sessions/34session/BosniaAndHerzegovina/Pages/default.aspx
Prema planiranom rasporedu, Radna grupa UPR-a treba da usvoji izvještaj o Bosni i Hercegovini dana 15. novembra u 17.30 časova.  Izvještaj će biti dostupan ranije istog dana.    

KRAJ
Za više informacija ili upite sredstava informisanja, molimo kontaktirajte g. Rolando Gomez putem telefona (+41 (0) 22 917 9711 ili e-maila rgomez@ohchr.org  (English only) / Sanna You +41 (0) 22 917 8738 / syou@ohchr.org, (English only) i Sarah Lubbersen +41 (0) 22 917 9813 / slubbersen@ohchr.org (English only)
Više informacija o Univerzalnom periodičnom pregledu možete naći na web stranici: http://www.ohchr.org/EN/HRBodies/UPR/Pages/UPRMain.aspx
Vijeće za ljudska prava UN-a, pratite nas na društvenim mrežama:

Facebook: https://www.facebook.com/UNHRC
Twitter: https://twitter.com/UN_HRC
YouTube:  http://www.youtube.com/channel/UCokQuTYVvkwQb-A3TsSUm-g 
